
Pou Piblikasyon Imedya: 01/10/2023 GOUVENE KATHY HOCHUL

GOUVENE HOCHUL PIBLIYE PWOKLAMASYON K| DEKLARE OKTOB KOM MWA
SANSIBILIZASYON SOU VYOLANS DOMESTIK

Mande pou limen moniman yo nan eta a an wouj vyolét aswe a, 1 oktob, ak nan
"jedi wouj vyolét la", 19 oktob, pou onore sivivan yo

Biwo pou Prevansyon Vyolans Domestik nan Eta New York ak Biwo Sévis Jeneral
Eta New York la pral 6ganize ansanm pwoje ekspozisyon mayo sou liy nan Eta
New York

Biwo pou Prevansyon Vyolans Domestik Eta New York la pral 6ganize fomasyon
sou 'Vyolans Domestik 101' chak semen

Biwo Eta New York pou reyalize lansman konvésasyon: Patisipasyon panel gason
ak ti gason an kolaborasyon ak Syracuse University

Li pwoklamasyon an isit la

Gouvéné Kathy Hochul jodi a te rekonét mwa oktob kom Mwa Sansibilizasyon sou
Vyolans Domestik (Domestic Violence Awareness Month, DVAM) nan Eta New York, li
te pibliye yon pwoklamasyon epi li te mande pou tout moniman istorik yo nan eta a
limen an wouj vyolét aswe a, 1 oktob, ak nan jedi wouj vyolet, 19 oktob pou onore sila
yo ke vyolans domestik afekte. Kowenside ak pwoklamasyon sa a, Biwo pou
Prevansyon Vyolans Domestik (Office for the Prevention of Domestic Violence, OPDV)
la pral fe fomasyon sou 'Vyolans Domestik 101' ak 'Fomasyon Sansibilizasyon sou
Vyolans ki Baze sou Seks pou Distri Sevis Sosyal yo' chak semén epi kolabore ak Biwo
Sevis Jeneral (Office of General Services, OGS) Eta a pou 0ganize pwojé ekspozisyon
mayo sou liy (clothesline) Eta New York la, kolabore ak Syracuse University pou
oganize yon Lansman Konvesasyon: Patisipasyon Gason ak Ti gason yo, epi rekonet
#PurpleThursday.

"Manman m te dedye lavi | pou | ede sivivan vyolans domestik, epi memwa li enspire m
chak jou pou m aji", Gouvené Hochul te deklare. "Pandan ke nou pran tan pou ede
sivivan yo nan mwa sa a, nou rekonet tou angajman nou pou prevni vyolans domestik
ak kenbe Nouyoke yo an sekirite. Mwen pran angajman pou m sevi ak tout zouti Ki
disponib pou mete fen nan vyolans domestik ak sipote sivivan yo".

An konfomite ak Dekré Egzekitif 19, tout ajans Eta New York yo te kreye politik entén
sou vyolans ki baze sou Séks ak nan espas travay la epi Biwo pou Prevansyon Vyolans
Domestik te fome preske 70,000 anplwaye Eta New York nan fomasyon sou vyolans ki
baze sou séks ak nan espas travay la.

Direkte Egzekitif Biwo pou Prevansyon Vyolans Domestik Eta New York la, Kelli
Owens, te deklare, "Vyolans domestik pa limite nan kay la, kidonk nou pa ta dwe
selman pale sou li nan kay la. Moun ki afekte pa vyolans domestik ak vyolans ki baze
sou seks yo souvan cheche ed nan travay, nan kominote yo ak nan men pwoch yo. Li lé
pou nou komanse konvésasyon an ak konnen resous ki disponib yo. OPDV fyé deske i
te fome preske 70,000 anplwaye Eta atravé fomasyon sou vyolans ki baze sou seks ak
nan espas travay la, ki bay zouti sou fason pou adrese vyolans domestik ak vyolans ki
baze sou séks nan espas travay la. Mesi, Gouvené Hochul, -pou pwoteksyon anplwaye
ki te feé eksperyans vyolans ki baze sou séks ak pou angajman w ap kontinye pran nan
pwoblem enpotan sa a".

An kolaborasyon ak Syracuse University, OPDV pral oganize yon panél ki konsantre
sou Pwomes Responsablite Kont Vyolans ki Baze sou Seks. Pwomeés la fé pati yon pi
gwo efo eta pou ogmante wol gason ak ti gason yo nan prevansyon vyolans. An
patenarya ak Gouvene Adjwen Antonio Delgado, OPDV te lanse Pwomes
Responsablite Kont Vyolans ki Baze sou Séks ak kanpay medya Lanse Konvesasyon:
Patisipasyon Gason ak Ti Gason nou an nan 12 avril. Paneél la pral konsantre sou yon
diskisyon sou rezon ki fé panelis yo te siyen Pwomeés pou Responsablite Kont Vyolans
ki Baze sou Seks ak fason yo ap anpeche vyolans ki baze sou séks nan lavi yo.
Evenman sa a pral fét nan Syracuse University nan 24 oktob a 6pm. OPDV pral
kontinye ankouraje Pwomeés pou Responsablite Kont Vyolans ki Baze sou Séks yo a.
Depi lansman li an avril, OPDV te fye pou | fé patenarya ak de responsab Eta New York
ak 10 ajans Eta New York, epi mete aksan sou sa, pandan yo t ap asime Pwomeés
Responsablite a.

Ajans lan pral rekonét Mwa Sansibilizasyon sou Vyolans Domestik tou lé li dganize
Pwoje Ekspozisyon Mayo sou Liy Eta New York la. Oktob 1990 te wé Pwojé
ekspozisyon mayo sou liy orijinal la ak 31 mayo te afiche sou gazon vilaj la nan
Hyannis, Massachusetts, nan kad yon mach ak rasanbleman anyel "Take Back the
Night". Pandan tout jounen an, fanm yo te manifeste yo pou kreye mayo epi liy lan te
kontinye ap grandi. Aksyon sa a sévi anpil rezon. Li aji kom yon zouti edikasyon pou
moun ki vin we Clothesline Ia; li vin tounen yon zouti gerizon pou nenpot moun ki fe yon
mayo - lé yo pann mayo a sou liy lan, sivivan yo, zanmi yo ak fanmi yo ka literalman vire
do yo sou kék nan doule sa a nan eksperyans yo epi ale; finalman li pemet moun ki
toujou ap soufri an silans konprann ke yo pa poukont yo. Ekspozisyon nan konkou
Empire State Plaza a pral bay enfomasyon sou founise sévis lokal yo ak resous Eta
New York yo.

OPDV pral oganize kou fomasyon vityéel ki dire yon eédtan sou 'Vyolans Seksyel 101’
pou anplwaye, sipevize, ak administraté yo k ap travay nan distri lokal yo, ajans prive

san bi likratif yo, minisipalite yo, ak 10t pwofesyonel k ap ede sivivan vylans ki baze sou
seks yo ak sivivan vyolans domestik yo. FOmasyon sa a ki baze sou entenet la se yon

entwodiksyon debaz sou vyolans ki baze sou seks ak vyolans domestik, ki gen ladann

definisyon, defini konsantman ak estatistik.

Komise Sante Eta New York la, Dokte James McDonald, te deklare, "Vyolans
domestik afekte anpil moun ak fanmi atrave New York avék konsekans trajik ak
destriktif, epi li telman enpotan pou sivivan yo resevwa resous eksepsyonel ak sipo san
konfli. Mwen remésye Gouvené Hochul pou devouman li ak angajman li pou rezoud
pwoblem sa a avék yon plan daksyon".

Komise Pa Enterim nan Biwo Sévis Timoun ak Fanmi yo (Office of Children and
Family Services, OCFS) nan Eta New York, Suzanne Miles-Gustave, te deklare,
"Nou rekonesan anve Gouvéné Hochul paske li se yon gwo defansé pou sivivan
vyolans domestik yo. Pandan OCFS ap fé efd pou pwoteje timoun nou yo ak ranfose
fanmi yo, li kle ke kolaborasyon kontinyel ant ajans sévis pou moun ak defanse yo se
kle pou kenbe timoun ak granmoun yo nan lavi yo an sekirite. Nou telman fyé de
patenarya depi lontan nou an ak OPDV kote nou ede nan fomasyon distri lokal
anplwaye seévis sosyal yo epi ede aplike model An Sekirite ak Ansanm (Safe and
Together), yon apwoch ki baze sou fos pou konfwonte vyolans domestik. Pandan mwa
sa a, OCFS gen one pou | sipote plis efo sa yo atrave sansibilizasyon piblik ak pwogram
edikatif, epitou pou | bay abri lokal nou yo sa yo bezwen pou yo ka bay sivivan vyolans
domestik yo plis swen ak resous konkre".

Komise Adjwen Biwo pou Asistans Tanpore ak pou Moun Andikape Eta New York
la, Barbara C. Guinn, te deklare, "Enteseksyon ant vyolans domestik ak povrete se
yon bagay nou pa ka nye epi Mwa sou Sanibilizasyon Vyolans Domestik la se yon bon
moman pou nou tout redouble efd nou pou sipote sivivan vyolans ki baze sou seks yo.
OTDA fyé de inisyativ li yo avek OPDV pou asire ke travaye sévis sosyal premye liy yo
resevwa fomasyon pou rekonét moun ki te ka sibi vyolans anba men patne entim yo epi
konekte yo avek sipo ak sévis yo bezwen pou estabilize lavi yo".

Komisé Divizyon Sevis Jistis Kriminéel (Division of Criminal Justice Services,
DCJS) Eta New York la, Rossana Rosado, te deklare, "Ekip mwen an pran angajman
pou | bay patne jistis kriminél lokal yo ak dganizasyon kominote yo finansman,
fomasyon ak Iot resous ki ede viktim ak sivivan vyolans entépesonél yo jwenn sévis ak
sipo yo bezwen pou yo viv an sekirite. Mwen remesye Gouvene Hochul pou angajman li
kontinye nan pwoblém sa a epi paske li travay san pran souf pou asire New York se yon
kote ki an sekirite pou tout moun".

Direktris Biwo Sevis pou Viktim (Office of Victim Services, OVS) Eta New York la,
Elizabeth Cronin, te deklare, "Moun ke vyolans domestik afekte yo montre kouraj ak
fos nan apre, men yo dwe konnen yo pa poukont yo. Tan pou geri, fizikman ak
mantalman, enpotan anpil pou lavi apre viktimizasyon. Mési, Gouvene Hochul, paske w
sipote sivivan yo epi asire ke New York ka bay yon kote ki an sekirite pou moun ki kite
abi déye pou yo komanse lavi yon lot fwa".



Liy Asistans sou Vyolans Domestik ak Vyolans Seksyél (Domestic and Sexual Violence
Hotline) Eta New York la, bay sipo konfidansyel gratis, 24/24 epi li disponib nan pifo
lang: 800-942-6906 (apel), 844-997-2121 (mesaj teks) oswa @opdv.ny.gov (chat).
Moun ka ale tou sou www.ovs.ny.gov/connect pou jwenn yon pwogram asistans pou
viktim nan kominote yo a. Biwo Sévis pou Viktim (Office of Victim Services, OVS) lan
finanse ak sipote 239 pwogram asistans pou viktim nan tout eta a ki bay sévis esansyeél,
tankou konsey pou kriz, gwoup sipo0, jesyon ka, abri ijans, ed legal sivil, ak asistans pou
demenajman, pami Iot asistans, pou viktim yo ak sivivan vyolans domestik, agresyon
seksyel ak Iot krim, ak fanmi yo.

Lot nouvél disponib sou sit www.governor.ny.gov

